
== Président de la Chambre des Députés
(s.) Fernand Etgen

L] Luxembourg, le 26.04.2022

ALTERNATIV DEMOKRATESCH
REFORMPARTEI
Groupe parlementaire

Har Fernand Etgen
President vun der Deputéiertechamber
19, um Krautmaart
L-1728 Létzebuerg

Létzebuerg, de 26. Abréll 2022

Har President,

esou wéi d'Chamberreglement et virgesait, bieden ech lech, dés parlamentaresch Fro un den Har
Schoulminister weiderzeleeden.

An deene leschte Woche si vum Schoulministéere grouss Ustrengungen énnerholl ginn, fir
ukrainesch Fltichtlingskanner ze scolariséieren. Dobai goufen och keng Beméiunge gescheit, fir
ukrainescht Léierpersonal ze rekrutéieren. Leider goufen an deem Zesummenhank bedenklech
birokratesch Prozeduren applizéiert. Déi ukrainesch Pedagoge goufen, wéi am tageblatt vum
21. Abréll nozeliese war (“En francais, svp!”), virun administrativ Hiirde gestallt, déi am Hibléck
op d'Erausfuerderung, déi et ze stemme géllt, ndmlech d'Scolarisatioun vun honnerte vu
Fltchtlingskanner, kaum novollzéibar sinn.

D'Léierpersonal aus der Ukrain huet missen eng Hellewull vun Dokumenter énnerschreiwen,
déi all op Franséisch verfaasst waren, eng Sprooch, déi vun deene mannste Ukrainer verstane
gétt. Doriwwer eraus gouf dat ukrainescht Léierpersonal ugehalen, all hir Diplomer
iwwersetzen, homologéieren a registréieren ze loossen, wat pro Dokument méi wéi 250 Euro
kascht. Dobai kénnt, datt am Létzebuerger Schoulsystem deen éischte Salaire réischt no drai
Méint ausbezuelt gétt, wat dat ukrainescht Léierpersonal virun zousatzlech finanziell
Problemer stellt.

An deem Kontext hunn ech folgend Froen un den Har Minister:

1) Firwat goufen dem ukrainesche Léierpersonal déi administrativ Dokumenter, dorénner och
den Aarbechtskontrakt, a franséischer Sprooch presentéiert, wuelwéssend, datt de
gréissten Deel vun deene Persoune kee Franséisch kann? Firwat ass een an deem Kontext
dem ukrainesche Léierpersonal net entgéintkomm an huet hinnen dés Dokumenter op
Englesch virgeluecht?

2) Wat d'Ausstelle vu Kontrakter ugeet, stellt sech och eng méi allgemeng Fro: Firwat gi beim
Létzebuerger Staat de gréissten Deel vun de Kontrakter just eesproocheg op Franséisch
ausgestallt, ouni lwwersetzung?

3) Firwat ginn an deem Kontext déi drai administrativ Sprooche Létzebuergesch, Daitsch a
Franséisch net glaichwé&erteg genotzt a behandelt?

4) Weéi steet den Har Minister zur lwwerleeung, datt et net némme méi pragmatesch, mee
och méi fair wier, deenen ukrainesche Léierpersounen d'Sue fir d'lwwersetzung,

ADR - Groupe parlementaire 25, Enneschtgaass - L-2240 Létzebuerg Tel.: (+352) 463742



d'Homologatioun an d'Registréierung vun hiren Diplomer virzestrecken a si wéinst der
dramatescher Situatioun, an daer si sech befannen, scho vum éischte Mount un ze
bezuelen?

Mat déiwem Respekt,

Fred Keup,
Deputéierten



AL

< LE GOUVERNEMENT
DU GRAND-DUCHE DE LUXEMBOURC
Ministére de I'Education nationale,
de I'Enfance et de la Jeunesse

Gemeinsam Antwert vum Minister fir Educatioun, Kanner a Jugend a Minister fir Héichschoul a
Fuerschung, Claude Meisch, a vum Minister fir d’Fonction publique, Marc Hansen, op
d’parlamentaresch Fro Nr. 6095 vum honorabelen Deputéierten Fred Keup

Ad 1)

Dat modifizéiert Gesetz vum 24. Februar 1984 iwwert de Sprooche-Regime (loi modifiée du 24 février sur
le régime de langues) gesait vir, datt am administrative Berdich, souwéi am geriichtleche Berdich op déi
franséisch, daitsch oder Iétzebuergesch Sprooch zeréckgegraff ka ginn. Englesch ass fir den administrative
Berdich net virgesinn.

Et sief nach gesot, datt bei der Signature vum Kontrakt ganz dacks eng ukraineschsproocheg Persoun
dobai war, fir déi néideg Erklarungen ze ginn; wann net, war den Direkter do fir d’Erklarungen op Englesch
ze ginn.

Ad 2) an 3)

Och wann am administrative Berdich op drdi Sproochen dierf zeréckgegraff ginn, sinn d’Kontrakter vu
mengem Ministere alleguer op franséisch redigéiert. Dést net némme well d’Franséischt d’Sprooch vun
eiser Legislatioun ass, mee och fir all Méssverstandnisser oder Interpretatiounsproblemer ze verhénneren
an eng Eenheetlechkeet ze garantéieren.

Wat d’Informatiounen iwwer d’Prozedure fir d’akademesch Unerkennung vun
Héichschoulqualifikatiounen ubelaangt, sief énnerstrach, datt déi souwuel um Internetsite vum Ministére
fir Héichschoul a Fuerschung (www.mesr.gouvernement.lu), wéi och um Guichet.lu, op dréi Sproochen,

namlech Franséisch, Daitsch an Englesch, verfligbar sinn. Och d’Formulairé fir d’'Demandé sinn op désen
drai Sproochen disponibel, an dat selwecht géllt fir d’'Online-Demarche iwwer MyGuichet.lu, déi virun e
puer Méint fir dés Prozeduren ageriicht gouf.

Ad 4)

Dat ukrainescht Léierpersonal gétt wéi all net ukrainescht Léierpersonal och, bezuelt esoubal de ganzen
Dossier traitéiert a validéiert ass. De Centre de gestion du personnel et de |‘organisation de I'Etat (CGPO)
kann eréischt eng Pai ausbezuelen esou bal den Dossier komplett ass.



http://www.mesr.gouvernement.lu/
https://guichet.public.lu/fr/citoyens/enseignement-formation/etudes-superieures/reconnaissance-diplomes/inscription-registre-titres.html

Agenten déi op Deklaratioun schaffen, kénnen hir Deklaratioun och schonn direkt no all Mount
erareechen fir datt de geschéllte Betrag schnellst méiglech bezuelt gétt.

Létzebuerg, de 19. Mee 2022

De Minister fir Educatioun,
Kanner a Jugend

(s.) Claude MEISCH

